
ಮರಳಿಹೋಗಿ ನಮಾಝ್ ಮಾಡಿರಿ. ಏಕೆಂದರೆ ನೀವು ನಮಾಝ್ ಮಾಡಿಲ್ಲ

ಅಬೂ ಹುರೈರ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಒಮ್ಮೆ ಅಲ್ಲಾಹುವಿನ
ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹುವಿನ ಕೃಪೆ ಮತ್ತು ಶಾಂತಿಯಿರಲಿ) ಮಸೀದಿಯನ್ನು

ಪ್ರವೇಶಿಸಿದರು. ಆಗ ಒಬ್ಬ ವ್ಯಕ್ತಿ ಮಸೀದಿಯನ್ನು ಪ್ರವೇಶಿಸಿ ನಮಾಝ್ ಮಾಡಿದರು. ನಂತರ ಅವರು
ಪ್ರವಾದಿಯವರಿಗೆ (ಅವರ ಮೇಲೆ ಅಲ್ಲಾಹುವಿನ ಕೃಪೆ ಮತ್ತು ಶಾಂತಿಯಿರಲಿ) ಸಲಾಮ್ ಹೇಳಿದರು.
ಪ್ರವಾದಿಯವರು (ಅವರ ಮೇಲೆ ಅಲ್ಲಾಹುವಿನ ಕೃಪೆ ಮತ್ತು ಶಾಂತಿಯಿರಲಿ) ಸಲಾಮ್ಗೆ ಉತ್ತರಿಸಿ
ಹೇಳಿದರು: "ಮರಳಿಹೋಗಿ ನಮಾಝ್ ಮಾಡಿರಿ. ಏಕೆಂದರೆ ನೀವು ನಮಾಝ್ ಮಾಡಿಲ್ಲ." ಆ ವ್ಯಕ್ತಿ

ಮೊದಲಿನಂತೆ ನಮಾಝ್ ಮಾಡಿ ಮತ್ತೆ ಬಂದು ಪ್ರವಾದಿಯವರಿಗೆ (ಅವರ ಮೇಲೆ ಅಲ್ಲಾಹುವಿನ ಕೃಪೆ ಮತ್ತು
ಶಾಂತಿಯಿರಲಿ) ಸಲಾಮ್ ಹೇಳಿದರು. ಪ್ರವಾದಿಯವರು (ಅವರ ಮೇಲೆ ಅಲ್ಲಾಹುವಿನ ಕೃಪೆ ಮತ್ತು

ಶಾಂತಿಯಿರಲಿ) ಹೇಳಿದರು: "ಮರಳಿಹೋಗಿ ನಮಾಝ್ ಮಾಡಿರಿ. ಏಕೆಂದರೆ ನೀವು ನಮಾಝ್ ಮಾಡಿಲ್ಲ."
ಹೀಗೆ ಮೂರು ಬಾರಿ ನಡೆಯಿತು. ಆಗ ಆ ವ್ಯಕ್ತಿ ಹೇಳಿದರು: "ನಿಮ್ಮನ್ನು ಸತ್ಯದೊಂದಿಗೆ

ಕಳುಹಿಸಿದವನ ಮೇಲೆ ಆಣೆಯಿಟ್ಟು ಹೇಳುತ್ತೇನೆ. ನನಗೆ ಇದಕ್ಕಿಂತ ಉತ್ತಮವಾಗಿ ನಮಾಝ್ ಮಾಡಲು
ಬರುವುದಿಲ್ಲ. ಆದ್ದರಿಂದ ನನಗೆ ಕಲಿಸಿಕೊಡಿರಿ." ಪ್ರವಾದಿಯವರು (ಅವರ ಮೇಲೆ ಅಲ್ಲಾಹುವಿನ ಕೃಪೆ

ಮತ್ತು ಶಾಂತಿಯಿರಲಿ) ಹೇಳಿದರು: "ನೀವು ನಮಾಝ್ಗೆ ನಿಂತಾಗ ತಕ್ಬೀರ್ (ಅಲ್ಲಾಹು ಅಕ್ಬರ್)
ಹೇಳಿರಿ. ನಂತರ ಕುರ್ಆನ್ನಿಂದ ನಿಮಗೆ ಸುಲಭವಾದಷ್ಟನ್ನು ಪಠಿಸಿರಿ. ನಂತರ ನೀವು ರುಕೂಅ್ನಲ್ಲಿ

ಸಂಪೂರ್ಣವಾಗಿ ಶಾಂತವಾಗುವವರೆಗೆ ರುಕೂಅ್ ಮಾಡಿರಿ. ನಂತರ ನೀವು ನೇರವಾಗಿ ನಿಲ್ಲುವವರೆಗೆ
ಎದ್ದೇಳಿರಿ. ನಂತರ ನೀವು ಸುಜೂದ್ನಲ್ಲಿ ಸಂಪೂರ್ಣವಾಗಿ ಶಾಂತವಾಗುವವರೆಗೆ ಸುಜೂದ್ ಮಾಡಿರಿ.

ನಂತರ ನೀವು ಸಂಪೂರ್ಣ ಶಾಂತಚಿತ್ತರಾಗಿ ಕೂರುವವರೆಗೆ ಕುಳಿತುಕೊಳ್ಳಿರಿ. ನಿಮ್ಮ ಎಲ್ಲಾ
ನಮಾಝ್ಗಳಲ್ಲೂ ಹೀಗೆಯೇ ಮಾಡಿರಿ."

[صحيح] [متفق عليه]

ಒಮ್ಮೆ  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹುವಿನ  ಕೃಪೆ  ಮತ್ತು  ಶಾಂತಿಯಿರಲಿ)  ಮಸೀದಿಯನ್ನು
ಪ್ರವೇಶಿಸಿದರು. ಅವರ ನಂತರ ಒಬ್ಬ ವ್ಯಕ್ತಿ ಪ್ರವೇಶಿಸಿ ಆತುರದಿಂದ ಎರಡು ರಕ್ಅತ್ ನಮಾಝ್ ಮಾಡಿದರು.
ಅವರು  ಕಿಯಾಮ್,  ರುಕೂಅ್  ಮತ್ತು  ಸುಜೂದ್ನಲ್ಲಿ  ಶಾಂತಚಿತ್ತರಾಗಿರಲಿಲ್ಲ.  ಪ್ರವಾದಿಯವರು  (ಅವರ  ಮೇಲೆ
ಅಲ್ಲಾಹುವಿನ  ಕೃಪೆ  ಮತ್ತು  ಶಾಂತಿಯಿರಲಿ)  ಆ  ವ್ಯಕ್ತಿಯ  ನಮಾಝನ್ನು  ಗಮನಿಸುತ್ತಿದ್ದರು.  ನಂತರ  ಆತ
ಮಸೀದಿಯ  ಒಂದು  ಬದಿಯಲ್ಲಿ  ಕುಳಿತಿದ್ದ  ಪ್ರವಾದಿಯವರ  (ಅವರ  ಮೇಲೆ  ಅಲ್ಲಾಹುವಿನ  ಕೃಪೆ  ಮತ್ತು
ಶಾಂತಿಯಿರಲಿ) ಬಳಿಗೆ ಬಂದು ಅವರಿಗೆ ಸಲಾಮ್ ಹೇಳಿದರು. ಪ್ರವಾದಿಯವರು (ಅವರ ಮೇಲೆ ಅಲ್ಲಾಹುವಿನ ಕೃಪೆ
ಮತ್ತು  ಶಾಂತಿಯಿರಲಿ)  ಅವರ  ಸಲಾಮ್ಗೆ  ಉತ್ತರಿಸಿ  ಹೇಳಿದರು:  "ಮರಳಿ  ಹೋಗಿ,  ಪುನಃ  ನಮಾಝ್
ನಿರ್ವಹಿಸಿರಿ.  ಏಕೆಂದರೆ  ನೀವು  ನಮಾಝ್  ಮಾಡಿಲ್ಲ."  ಆ  ವ್ಯಕ್ತಿ  ಮೊದಲಿನಂತೆ  ಆತುರದಿಂದ  ನಮಾಝ್
ನಿರ್ವಹಿಸಿ  ಮತ್ತೆ  ಬಂದು  ಪ್ರವಾದಿಯವರಿಗೆ  (ಅವರ  ಮೇಲೆ  ಅಲ್ಲಾಹುವಿನ  ಕೃಪೆ  ಮತ್ತು  ಶಾಂತಿಯಿರಲಿ)
ಸಲಾಮ್  ಹೇಳಿದರು.  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹುವಿನ  ಕೃಪೆ  ಮತ್ತು  ಶಾಂತಿಯಿರಲಿ)  ಅವರಿಗೆ
ಹೇಳಿದರು: "ಮರಳಿ ಹೋಗಿರಿ, ಪುನಃ ನಮಾಝ್ ನಿರ್ವಹಿಸಿರಿ. ಏಕೆಂದರೆ ನೀವು ನಮಾಝ್ ಮಾಡಿಲ್ಲ." ಹೀಗೆ
ಮೂರು  ಬಾರಿ  ನಡೆಯಿತು.  ಆ  ವ್ಯಕ್ತಿ  ಹೇಳಿದರು:  "ನಿಮ್ಮನ್ನು  ಸತ್ಯದೊಂದಿಗೆ  ಕಳುಹಿಸಿದವನ  ಮೇಲೆ
ಆಣೆಯಿಟ್ಟು  ಹೇಳುತ್ತೇನೆ,  ನನಗೆ  ಇದಕ್ಕಿಂತ  ಉತ್ತಮವಾಗಿ  ಮಾಡಲು  ಬರುವುದಿಲ್ಲ.  ಆದ್ದರಿಂದ  ನನಗೆ
ಕಲಿಸಿಕೊಡಿರಿ."  ಆಗ  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹುವಿನ  ಕೃಪೆ  ಮತ್ತು  ಶಾಂತಿಯಿರಲಿ)  ಅವರಿಗೆ
ಹೇಳಿದರು:  "ನೀವು  ನಮಾಝ್ಗೆ  ನಿಂತಾಗ  ತಕ್ಬೀರತುಲ್  ಇಹ್ರಾಮ್  (ಅಲ್ಲಾಹು  ಅಕ್ಬರ್)  ಹೇಳಿರಿ.  ನಂತರ
ಉಮ್ಮುಲ್  ಕುರ್ಆನ್  (ಸೂರ  ಫಾತಿಹಾ)  ಮತ್ತು  ಅಲ್ಲಾಹು  ಬಯಸಿದಷ್ಟನ್ನು  ಪಠಿಸಿರಿ.  ನಂತರ  ನಿಮ್ಮ

ಕೈಗಳನ್ನು  ನಿಮ್ಮ  ಮೊಣಕಾಲುಗಳ  ಮೇಲೆ  ಇರಿಸಿ,  ನಿಮ್ಮ  ಬೆನ್ನನ್ನು  ನೇರವಾಗಿಟ್ಟು  ನೀವು
ರುಕೂಅ್ನಲ್ಲಿ  ಸಂಪೂರ್ಣವಾಗಿ  ಶಾಂತವಾಗುವವರೆಗೆ  ರುಕೂಅ್  ಮಾಡಿರಿ.  ನಂತರ  ನಿಮ್ಮ  ಬೆನ್ನು
ನೇರವಾಗಿರುವವರೆಗೆ  ಎದ್ದು  ನಿಲ್ಲಿರಿ.  ನಂತರ  ನಿಮ್ಮ  ಹಣೆ-ಮೂಗು,  ಕೈಗಳು,  ಮೊಣಕಾಲುಗಳು  ಮತ್ತು
ಪಾದಗಳ  ಬೆರಳುಗಳ  ತುದಿಗಳನ್ನು  ನೆಲದ  ಮೇಲೆ  ಇರಿಸಿ  ಸುಜೂದ್  ಮಾಡಿರಿ.  ನಂತರ  ಎರಡು  ಸುಜೂದ್ಗಳ  ನಡುವೆ
ಕುಳಿತುಕೊಳ್ಳುವಾಗ  ಸಂಪೂರ್ಣವಾಗಿ  ಶಾಂತವಾಗುವವರೆಗೆ  ಕುಳಿತುಕೊಳ್ಳಿರಿ.  ನಿಮ್ಮ  ನಮಾಝಿನ
ಪ್ರತಿಯೊಂದು  ರಕ್ಅತ್ನಲ್ಲೂ  ಹೀಗೆಯೇ  ಮಾಡಿರಿ."

